Ծրագիր
· Կազմակերպության անվանումը 
«Արմավիրի  քաղաքապետարանի մշակույթի տուն» ՀՈԱԿ, Արմավիր քաղաքի մշակույթի տան թատերախումբ
· Կազմակերպության գտնվելու վայրը 

· Ծրագրի անվանումը 
Ազատ Շահինյանի «Բանտարկյալը» պիեսի բեմադրություն
· Բովանդակությունը 
     Պիեսի գլխավոր հերոսը այսօրվա կիրթ և զարգացած երիտասարդն է: Գործող անձինք չեն պատկանում որևէ ազգի: Գործողությունները, որոնք զարգանում են պիեսում, բնորոշ են բոլոր երկրներին: Սակայն մեր հերոսը կոսմոպոլիտ չէ, նա հանուն իր երկրի ազատության նույնիսկ պատրաստ է իր կյանքը զոհել: Բայց այն ձևերն ու մեթոդները, որոնց միջոցով հերոսը ուզում է հասնել իր նպատակներին, ավագ սերնդի սրտով չեն, ինչի հետևանքով նա հայտնվում է ճաղերի հետևում: Այստեղ նա հանդիպում է բանտում աշխատող մի աղջկա: Երկու ազնիվ սրտեր սիրահարվում են, աղջիկը ոգևորվում է տղայի գաղափարներով և հետագայում, երբ տղային գնդակահարում են, աղջիկը դառնում է նրա գործի շարունակողը: Բոլոր ժամանակներում էլ եղել են արդարության և ազատության համար պայքարող մարտիկներ, բայց միշտ չէ, որ նրանց գործը հաջողությամբ է պսակվել: Սակայն այն փաստը, որ աղջիկը շարունակելու է տղայի կիսատ թողած գործը, ապացույցն է այն բանի, որ մարդը երբեք չի հրաժարվում ազատության համար պայքարելու մտքից: Ժամանակաշրջանը նույնպես չի նշվում, միայն հագուստով կարելի է որոշել, թե երբ են տեղի ունենում գործողությունները:
 
· Նպատակը 
Ա. Շահինյանի «Բանտարկյալը» պիեսի  բեմադրման նպատակը հանդիսատեսին հայրենիքը սիրող մարդուն ներկայացնելն է, որը կարող է օրինակ ծառայել այսօրվա երիտասարդներին: Դիտելով այս ներկայացումը՝  երիտասարդները չեն հրաժարվի ազգային բանակում ծառայելուց,  մարդիկ չեն լքի իրենց հայրենիքը: Ներկայացումը կբարձրացնի հայ մարդու հայրենասիրական ոգին և կնպաստի արտագաղթի կանխմանը:

· Անցկացման ժամկետը 
 Ներկայացման առաջնախաղը տեղի կունենա 2017 թ. նոյեմբերի 20-30-ն ընկած ժամանակահատվածում:
· Անցկացման վայրը 
Ներկայացման առաջնախաղը տեղի կունենա Արմավիր քաղաքի մշակույթի տանը:

· Ակնկալվող արդյունքները 
Ակնկալվում է, որ բեմադրելով Ա. Շահինյանի «Բանտարկյանը» պիեսը՝ խաղացանկը կհամալրվի ևս մեկ ներկայացումով, կբարելավվի թատերախմբի ֆինանսական վիճակը: 
